
I. Til heilbrigðis- og tryggingamálaráðherra varðandi endurskoðun laga um al-

mannatryggingar og undirbúning löggjafar um verðtryggðan lífeyrissjóð fyrir
alla landsmenn.

Frá Alexander Stefánssyni.

Hvað líður framkvæmd þingsályktunartillögu frá 19. maí 1979, 193. máls
100. löggjafarþings, sem vísað var til ríkisstjórnar, um endurskoðun laga um
almannatryggingar og undirbúning löggjafar um verðtryggðan lífeyrissjóð fyrir
alla landsmenn. - En tillagan var svohljóðandi:



Alþingi ályktar að skora á ríkisstjórnina að við heildarendurskoðun á
lögum Um almannatryggingar, nr. 67/1971, sem gerð verði með það markmið
í huga fyrst og fremst, að tryggingalöggjöfin verndi og styðji þá þjóðfélags-
þegna, sem þurfa á samfélagsaðstoð að halda hverju sinni, verði m. a. sérstak-
lega tekið tillit til eftirfarandi atriða:
a) Auk lífeyristrygginga, er taki til ellilífeyris, örorkulífeyris, makabóta, barna-

lífeyris, ekkjubóta og ekkjulífeyris, slysatrygginga, sjúkratrygginga og ann-
arra bóta, verði í löggjöfina sett skýr ákvæði um að almannatryggingar
annist fyrirgreiðslur til lamaðra og fatlaðra, hreyfihamlaðra, blindra og
heyrnarskertra, málhaltra. þroskahef'tra, ofnæmissjúklinga og annarra þeirra
er eiga við erfiða sjúkdóma að stríða, útvegi og greiði nauðsynleg hjálpar-
tæki og áhöld fyrir þetta fólk, greiddur verði að fullu kostnaður vegna
sjúkrameðferðar, þar með talinn allur kostnaður vegna læknismeðferðar hjá
erlendum sérfræðingum og sjúkrastofnunum.

b) Almannatryggingar greiði afnotagjöld af síma, útvarpi og sjónvarpi fyrir
þá þjóðfélagsþegna, sem engar tekjur hafa aðrar en lífeyrisbætur trygg-
ingakerfisins.

e) Fæðingarorlof greiðist af almannatryggingum til allra fæðandi kvenna í
landinu, hvort sem þær eru útivinnandi eða við heimilisstörf.

d) Sett verði löggjöf um verðtryggðan lífeyrissjóð fyrir alla landsmenn.

II. Til félagsmálaráðherra um styrki til bygginga orlofsheimila verkalýðssamtak-
anna.

Frá Pétri Sigurðssyni.

1. Hve miklu fé var veitt til bygginga orlofsheimila verkalýðs samtakanna :
a) Árið 1979,
b) árið 1980?

2. Hvaða aðilar fengu þessa styrki og hver var upphæðin sem þeir fengu:
a) Árið 1979,
b) árið 1980?

3. Til hvaða verkefna fóru þessir styrkir?
4. Á hvaða byggingarstigi voru umræddar framkvæmdir:

a) Árið 1979,
b) árið 1980?

5. Hve háar eru þær upphæðir sem eignaraðilar hafa lagt fram á móti styrkjum
þessum?

6. Sóttu fleiri aðilar um slíka styrki? Ef svo er, hverjir voru þeir?

III. Til samgönguráðherra um flugleiðina Akureyri~Ölafsfjörður-Reykjavík.

Frá Árna Gunnarssyni.

Hvað hyggst samgönguráðherra gera í málefnum Flugfélags Norðurlands
og Arnarflugs varðandi umsóknir þessara félaga um flug á leiðinni Akureyri-
Ólafsfjörður-e-Reykjavík, sem flugráð hefur nú gefið umsögn um?

IV. Til sjávarútvegsráðherra um hækkun á greiðslu fæðispeninga til sjómanna.

Frá Karvel Pálmasyni.

Hvað líður framkvæmd loforðs sjávarútvegsráðherra um breytingu á reglu-
gerð Aflatryggingasjóðs, í þá veru að hækka greiðslur fæðispeninga til sjó-
manna?



V. Til heilbrigðis- og tryggingamúlaráðhcrra um samræmt lífeyrisréttindakerfi fyr-
ir alla landsmenn.

Frá Magnúsi H. Magnússyni.

1. Hvað líður störfum 17 manna endurskoðunarnefndar lífeyrisréttinda?
2. Hvenær er að vænta tillagna frá nefndinni?

VI. Til félagsmálaráðherra um kaupmátt tímakaups verkamanna og hækkun vísi-
tölu frá "sólstöðusamningum".

Frá Lárusi .Jónssyni.

Hver er meðaltalskaupmáttur tímakaups verkamanna fyrsta, annan og
þriðja ársfjórðung 1980 samkv, reglum, sem Kjararannsóknarnefnd notar við
útreikning sinn miðað við:
a) kaupmáttarstig 100 fyrir "sólslöðusamninga", þ. e. annan ársfjórðung 1977,
b) kaupmáttarstig 100 eftir "sólstöðusamninga", þ. e. þriðja ársfjórðung 1977?

Hversu mikil er hækkun vísitölu framfærslukostnaðar frá því um "sól-
stöðusamninga" (2. ársfj. 1977) og til núgildandi vísitölu?

VII. Til iðnaðarráðherra um raforku til húshitunar.

Frá Lárusi .Jónssyni.

Hefur dregið úr eftirspurn eftir raforku til upphitunar húsa á veitusvæðum
RARIK síðustu mánuði'? Ef svo er, hver er ástæðan að mati ráðuneytisins?

Eru dæmi þess, að húshitun með raforku sé dýrari en með olíu eftir að
olíustyrkur er dreginn frá upphitunarkostnaði, miðað við núgildandi verð á
olíu og rafmagni?


